
laysay, alA4gad nin huli ta an Salaysay minatamaé nin
sar6é sa paké asin sanggatdés sa kudkudan, bilang sarong
bagay na gibo nin mga tawo, asin an mga tawo nag-
kakarilibang: errare est héminum (876) siring sa sabi
ni Cicerén, an mga ngosé nasdsalé, sabi duman sa sa-
kong banwaan, minéluwas na may mga harararom na
mga katunayan na dai sinasabi kan Salaysay. An mga
katunayan na ini, Halangkawon na gayong Kagurang-
nan, sabi kan diosnon na Espiritu sa saiyang halang-
kaw na kadonongan na sagkod pa man dai naladop kan
pagisip nin tawo magpoon kan mga panahdén ni Sé-
neca asin ni Aristételes, an mga banal na itong mga
madonong kaitong sudnoy, sagkod sa satonge mga pa-
rakasélang mga aldaw, asin an mga katunayan na ini
iyo an mga saradit bakong sa giradray mga saraday,
kundi mga darakula na bagay, bakong sa katampad nin
mga saraday, kundi sa kadbay nin mga orog kadara-
kula sa ibabaw nin daga asin sa angkas asin sa mga
panganoron asin sa tibig asin sa ruwang (877) asin
sa buhay asin sa kagadanan!”

“!Awot pa!” suminimbag su maestro kan Venerable
Orden Tercera asin nangurus.

Boot ni Padre Damaso na pangalasén su mga nag-
dadarangog saiya kan mga pananaramon na ini na sai-
yang naokdan sa sarong dakiilang predicador sa Ma-
nila, asin huli kaini, su saiyang espiritu santo (3878),
nagkaipo pang sikadan parang makagiromdom kan sai-
yang katongdan.

“!Hayag sa saindong mga mata!” an sabi kan es-
piritu sa ibaba.

“!Hayag sa saindong mga mata an marigon asin
dai mapapahamak na katibayan kan katunayan na ini
sa filosofia! Namamantdag an taldé-init nin mga ka-
banalan, asin sabi ko talé-init asin bakong tala-sinag,
huli ta daing dakilang kaogdan na an tala-sinag mag-
bandag kun banggi: sa daga nin mga buta an buta-
sa-ibong iyo an hadé; kun banggi mangyaring mag-
banggraw an sarong ilaw, sarong sadit na bitoon: an
lalong dakilang kaogdan iyo na makapagbanggraw
minsan nagkakahingodto siring kan tala-init: siring
an pagbanggraw ni hermanong Diego minsan sa ta-
haw nin mga darakilang santo! Hayag na hayag sa
saindong mga mata, sa saindong masumbikal na dai

